
Қабрлар яқинидаги масжидда намоз ўқишнинг ҳукми
Савол: Қишлоғимизда эски масжид бўлиб, унда жума ва жамоат намозлари адо қилинади. Маълумки, ушбу масжиднинг қибла томонида эски ва янги қабрлар мавжуд. Шунингдек, у ерда ушбу масжид қибласига туташган бир қанча қабрлар бор. Яна шу нарса маълумки, ушбу қабрлар оралаб эркак ва аёлларнинг йўли ўтиб боради. Яна автоуловларнинг йўли ҳам. Бу борадаги ҳукм нима?

Жавоб: Агар қабрлар масжиддан ажратилган бўлса ва масжид уларни деб қурилмаган бўлса, балки унда намоз ўқиш учун қурилган ва қабрлар ундан чекка ўринда, масжидга қабр қўйиш ва масжидни қабр олдига қўйиш қасд қилинмаган бўлса, балки уларнинг ҳар иккисини ўзаро бир-бирига боғлиқ бўлмаган мақсадда ўз ўрнига қўйилган-(қурилган) бўлса ҳамда ўрталарида тўсиқ бўлса, бас, ушбу масжидда намоз ўқишдан монелик йўқ. Чунки бу масжид қабрлар устига қурилмаган. Аммо мақбара орасидан йўл ўтиши масаласига келсак, бас, буни маън қилишлик, мақбарани девор-(тўсиқ, панжара) билан ўрашлик ва йўлни у ердан йироқ қилишлик вожиб бўлади.

